
ᓈᓴᐅᑎᓕᒃ 11 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᓄᖅᑲᕕᓕᖅᑐᓄᑦ 
ᑮᓇᐅᔭᖅᑖᕆᔭᐅᕙᒃᑐᑦ ᐃᓚᒋᐊᕈᑎᖏᑦᑕ ᐱᖁᔭᖓᓂᒃ 

(ᐊᖏᕈᑕᐅᔪᖅ ᔫᓂ 06, 2003) 
 
ᓄᓇᕗᒻᒧᑦ ᑲᒥᓯᓇᐅᔪᖅ, ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓪᓗᓂ ᐊᖏᖃᓯᐅᑎᓪᓗᓂᓗ, 

ᐅᑯᓂᖓ ᐊᑖᓂ ᑎᑎᕋᖅᓯᒪᔪᓂᒃ ᐊᑐᓕᖅᑎᑦᑎᕗᖅ:  
 
1. ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᑦ ᐃᓚᒋᐊᕈᑎᖏᑦᑕ ᐱᖁᔭᖓᑦ 
ᐋᖅᑭᒋᐊᖅᑕᐅᕗᖅ ᐆᒧᖓ ᐱᖁᔭᐅᔪᒧᑦ. 
 
2. (1) ᐃᓚᖓ 1 ᐋᕿᒋᐊᖅᑕᐅᕗᖅ “ᐅᕝᕙᓘᓐᓃᑦ 11” ᐊᒻᒪᓗ ᐃᓇᖏᖅᑕᐅᓪᓗᓂ 
ᐆᒧᖓ “11 ᐅᕝᕙᓘᓐᓃᑦ 16.1” ᑐᑭᖏᓐᓂ "ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑖᕆᔭᐅᕙᒃᑐᑦ". 

 
(2) ᐃᓚᖓ 1 ᓱᓕᒃᑲᓐᓂᖅ ᐋᕿᒋᐊᖅᑕᐅᕗᖅ ᐃᓚᒋᐊᖅᑕᐅᓪᓗᓂ ᒪᑯᓂᖓ ᑐᑭᓂᒃ 

ᐋᕿᒃᑕᐅᓯᒪᔪᓂᒃ ᓇᓪᓕᑭᑖᕆᔭᐅᓪᓗᑎᒃ:  
 
“ᐋᕿᒃᓯᒪᔪᓂᒃ ᑮᓇᐅᔭᖅᑖᕆᔭᐅᕙᒃᑐᑦ” ᑐᑭᓕᒃ ᑮᓇᐅᔭᖅᑖᕆᔭᐅᕙᒃᑐᑦ ᐋᕿᒃᓯᒪᔪᒥᒃ 
ᐊᕐᕌᒍᖏᓐᓂᒃ ᒪᓕᒡᓗᒍ ᐊᑖᓂ ᐃᓚᖓ 16.1; (fixed term allowance) 
 
“ᐅᖃᖅᑎ” ᑐᑭᖃᖅᑐᖅ ᐅᖃᖅᑎᐅᔪᖅ ᒪᓕᒐᓕᕆᕕᖕᒥ: (Speaker) 
 
3. ᐃᓚᒃᑲᓐᓂᖓᓂ 6(2) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ “ᐃᓚᕈᓯᐊ 11(4) ᐃᓗᐊᓃᑦᑐᖅ 
ᒪᓕᒡᓗᒋᑦ” ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ “ᐃᓚᕈᓯᐊᑦ 11(4) ᐊᒻᒪᓗ 16.1(1)”.  
 
4. ᐃᓚᒃᑲᓐᓂᖓᓂ 9(2) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ “ᐃᓚᖓ 16” ᐊᒻᒪᓗ 
ᐃᓇᖏᖅᑕᐅᓪᓗᓂ “ᐃᓚᖏᑦ 7 ᐊᒻᒪᓗ 16”.  
 
5. ᐃᓚᒃᑲᓐᓂᖓᓂ 14(1) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ “ᐃᓚᖏᑦ 12 ᐊᒻᒪᓗ 13” 
ᐊᒻᒪᓗ ᐃᓇᖏᖅᑕᐅᓪᓗᓂ “ᐃᓚᖏᑦ 12, 13 ᐊᒻᒪᓗ 16.1”. 
 
6. ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᖓᒍᑦ ᐃᓚᖓᑕ 16: 
 
ᐃᓱᒪᖅᓱᕈᑕᐅᔪᓐᓇᖅᑐᑦ ᒪᓕᒐᓕᐅᖅᑏᑦ ᑮᓇᐅᔭᖅᑖᕆᕙᒃᑕᖏᑦ ᐋᕿᒃᓯᒪᔪᓄᑦ ᐊᕐᕌᒍᓄᑦ  
16.1. (1) ᐃᓄᒃ ᒪᓕᒐᓕᐅᖅᑎᐅᔪᓐᓃᖅᐸᑦ ᓂᕈᐊᕈᓐᓇᖅᑐᖅ ᐃᓱᒪᖅᓱᕈᑎᖃᕐᓗᓂ ᑕᒪᐃᓐᓂᒃ 
ᒪᓕᒐᓕᐅᖅᑎᓄᑦ ᑮᓇᐅᔭᖅᑖᕆᔭᐅᕙᒃᑐᓂᒃ ᐊᑭᓕᖅᑕᐅᓗᓂ ᐋᕿᒃᓯᒪᔪᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ, 
ᖁᓕᓄᑦ ᐅᕝᕙᓘᓐᓃᑦ ᖁᓕᑦ ᑕᓪᓕᒪᓄᓪᓗ ᐃᒪᐃᓐᖏᓪᓗᓂ ᐊᕐᕌᒍᑕᒫᑦ ᐊᑭᓕᖅᑕᐅᕙᖕᓂᑐᑦ 
ᐊᑖᓂ ᐃᓚᖓᑕ 9 ᐊᒻᒪᓗ 10.  

ᐱᒋᐊᕐᕕᖓ 
 (2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᖓ 16, ᐊᑭᓕᖅᑕᐅᓂᖅ ᒪᓕᒐᓕᐅᖅᑏᑦ 
ᑮᓇᐅᔭᖅᑖᕆᕙᒃᑕᖏᓐᓂᒃ ᒪᓕᒡᓗᓂ ᓂᕈᐊᖅᑕᐅᓂᖓ ᒪᓕᒐᓕᐅᖅᑎᐅᑉ ᐅᕝᕙᓘᓐᓃᑦ 
ᒪᓕᒐᓕᐅᖅᑎᐅᓚᐅᖅᑐᑉ ᐊᑖᓂ ᐃᓚᖓᑕ ᐃᓚᒃᑲᖓᓐᓂᖓᓂ (1) ᐃᒪᐃᒍᓐᓇᖅᑐᖅ 

(ᐃ) ᐱᒋᐊᑲᐅᑎᒋᓗᓂ; ᐅᕝᕙᓘᓐᓃᑦ  
(ᐱ) ᐱᒋᐊᕐᕕᖓ ᑭᖑᕙᕆᐊᖅᑕᐅᓗᓂ ᐱᒋᐊᕐᓂᐊᕐᓗᓂ ᐅᓪᓗᖓᓂ 

ᓯᕗᓪᓖᑦᑐᖓᓂ ᖃᓄᑐᐃᓐᓇᖅ ᑕᕿᐅᔪᒥ ᓯᕗᓂᐊᓂ ᑎᓯᐱᕆ 31 
ᐊᕐᕌᒍᖓᓂ ᒪᓕᒐᓕᐅᖅᑎᐅᑉ ᐊᕐᕌᒍᖃᓕᕐᓂᐊᕐᓂᖓᓂᒃ 69-ᓂᒃ. 

 
ᖃᐅᔨᒃᑲᐃᑎᑦᑎᓂᖅ 
 (3) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓚᐅᖅᑐᖅ ᐱᔪᓐᓇᖅᑎᑕᐅᔪᖅ 
ᑭᖑᕙᕆᐊᖅᓯᓂᕐᒥᒃ ᐊᑭᓖᔭᐅᕙᒍᑎᓂᒃ ᐊᑖᓂ ᐃᓛᒃᑰᖅᑐᑉ 16.1(2)(ᐱ) 
ᖃᐅᔨᒃᑲᖅᑎᑎᒋᐊᖃᖅᑐᖅ ᑕᕿᓂᒃ ᐱᖓᓱᓂᒃ ᓯᕗᐊᓂ ᑕᐃᒪᓐᓇ ᐱᒋᐊᕐᓂᐊᕐᓂᖓᓂᒃ 
ᐊᑭᓕᖅᑕᐅᕙᓪᓕᐊᓕᖅᑕᐅᓂᖓ.  
 
ᓂᕈᐊᖅᑐᖃᓐᖏᑎᓪᓗᒍ  

(4) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓚᐅᖅᑐᖅ ᓂᕈᐊᕐᓂᑰᑎᓪᓗᒍ 
ᐱᖃᑦᑕᕆᐊᒃᓴᖅ ᐋᕿᒃᓯᒪᔪᒥᒃ ᑮᓇᐅᔭᖅᑖᕆᔭᐅᕙᒃᑐᓂᒃ ᐊᑐᖅᖢᓂᐅᒃ  ᐃᓚᒃᑲᓐᓂᖓ(1) 
ᖃᐅᔨᒃᑲᐃᓐᖏᓐᓂᕐᓗᓂ ᒪᓕᒡᓗᒍ ᐊᑖᓂ ᐃᓚᒃᑲᓐᓂᖓ (3) ᐊᑭᓕᖅᑕᐅᔪᒪᓂᕐᒥᒃ ᓯᕗᐊᓂ 
ᑎᓯᐱᕆᐅᑉ 1 ᐊᕐᕌᒍᒋᔭᐅᔪᒥ ᐊᕐᕌᒍᖃᓕᕐᓂᐊᖅᑎᓪᓗᒍ 69-ᓂᒃ ᐊᕐᕌᒍᓂᒃ ᐃᒪᓐᓇ 
ᑐᑭᓯᔭᐅᓂᖃᕋᔭᖅᐳᖅ ᓂᕈᐊᕐᓂᕋᖅᑕᐅᓗᓂ ᐊᑭᓕᖅᑕᐅᓕᕐᓂᐊᕐᓂᖓᓂᒃ ᐊᑖᓂ ᐃᓚᖓ 9 ᐊᒻᒪᓗ 
10 ᑖᒃᑯᐊ ᐃᓚᖏᑦ ᒪᓕᒡᓗᒋᑦ. 
 
ᐊᑦᑎᖅᓯᒪᔭᖓᓄᑦ ᐊᑭᓖᓂᖅ 
 (5) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓚᐅᖅᑐᖅ ᓂᕈᐊᕐᓂᑰᒃᑎᓪᓗᒍ  
ᐊᑐᖅᖢᓂᐅᒃ ᐃᓚᒃᑲᓐᓂᖓᓂ (1) ᐃᓅᔪᓐᓃᖅᐸᑦ ᓯᕗᓐᓂᐊᒍᑦ ᐊᑭᓕᖅᑐᖅᑕᐅᓂᐅᑉ 
ᐋᕿᒃᑕᐅᓯᒪᔪᑉ ᓈᓗᒍ, ᐃᓅᔪᖅ ᓱᓕ ᐊᐃᑉᐸᖓ ᒪᓕᒐᓕᐅᖅᑎᐅᑉ ᐅᕝᕙᓘᓐᓃᑦ 
ᒪᓕᒐᓕᐅᖅᑎᐅᓚᐅᖅᑐᑉ ᓂᕈᐊᕈᓐᓇᖅᑐᖅ ᐊᒥᐊᒃᑯᖓᓂᒃ ᑮᓇᐅᔭᖅᑖᕆᔭᐅᕙᒃᑐᓂᒃ 
ᒪᓕᒐᓕᐅᖅᑎᑉ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓚᐅᖅᑐᑉ 

(ᐃ) ᑕᕿᑕᒫᑦ ᐊᑭᓕᖅᑕᐅᕙᒡᓗᓂ ᐊᕐᕌᒍᖓᑕ ᐋᕿᒃᑕᐅᓯᒪᓂᖓᑦ ᒪᓕᒡᓗᒍ 
ᓂᕈᐊᖅᑕᐅᔪᒥᒃ ᒪᓕᒐᓕᕆᔨᐅᔪᒧᑦ ᐊᒻᒪᓗ ᐃᒪᓐᓇ ᐊᕕᒃᑐᖅᑕᐅᓗᓂ: 
(i) ᐃᒪᐃᑉᐸᑦ ᐃᓅᔪᓂᒃ ᓱᓕ ᐱᑕᖃᓐᖏᑉᐸᑦ ᕿᑐᕐᖓᓂᒃ, 100 

ᐳᓴᓐᑎ ᐃᓅᔪᒧᑦ ᓱᓕ ᐊᐃᑉᐸᖓᓄᑦ 
(ii) ᐃᒪᐃᑉᐸᑦ ᐃᓅᔪᖃᖅᐸᑦ ᓱᓕ ᕿᑐᕐᖓᓂᒃ, 66 2/3 ᐳᓴᓐᑎ 

ᐃᓅᔪᒧᑦ ᓱᓕ ᐊᐃᑉᐸᖓᓄᑦ ᐊᒻᒪᓗ ᐊᒥᐊᒃᑯᐊ ᓇᓕᒧᒃᑕᐅᓗᓂ 
ᐊᕕᒃᑐᖅᑕᐅᓗᓂ ᐃᓅᔪᓄᑦ ᓱᓕ ᕿᑐᕐᖓᓄᑦ; 

(ᐱ) ᐊᑐᖅᖢᒍ ᐃᓚᒃᑲᓐᓂᖓ (6), ᑕᕿᑕᒫᑦ ᐊᑭᓕᖅᓱᖅᑕᐅᕙᒡᓗᓂ ᐃᓅᔪᒧᑦ 
ᓱᓕ ᐊᐃᑉᐸᖓᓄᑦ ᐊᒻᒪᓗ ᓄᑕᖃᓄᑦ ᐋᕿᒃᑕᐅᓯᒪᓗᑎᒃ ᐃᒪᓐᓇ 
ᐊᔾᔨᖓᑎᒍᑦ ᐱᓇᔭᓚᐅᖅᑐᑎᑐᑦ ᐊᑖᓂ ᐃᓚᖓᑕ 11 
ᓂᕈᖃᖅᑐᖃᓐᖏᓐᓂᖅᑎᓪᓗᒍ ᐊᑖᓂ ᐃᓚᒃᑲᓐᓂᖓᓂ (1); ᐅᕝᕙᓘᓐᓃᑦ 

(ᑎ) ᑕᕿᑕᒫᑦ ᐊᑭᓕᖅᑕᐅᖃᑦᑕᕐᓗᓂ ᐃᓅᔪᒧᑦ ᑖᑦᓱᒧᖓᑐᐊᖅ ᐊᐃᑉᐸᖓᓄᑦ 
ᐊᑭᓕᖅᑕᐅᓗᓂ ᐊᕐᕌᒍᖓ ᐋᕿᒃᑕᐅᓯᒪᓗᓂ ᐃᒪᓐᓇ ᑕᓪᓕᒪᑦ, ᖁᓕᑦ 
ᐅᕝᕙᓘᓐᓃᑦ 15.  

 
ᐃᓚᐅᙱᑦᑐᖅ 
 (6) ᑕᐃᒪᐃᓐᓂᖅᐸᑦ ᒪᓕᒡᓗᒍ ᐃᓚᒃᑲᓐᓂᖓ (5) ᓱᓕ ᐃᓅᔪᖅ ᐊᐃᑉᐸᕆᔭᖓ 
ᐅᕝᕙᓘᓐᓃᑦ ᕿᑐᕐᖓᕆᔭᖓ ᑕᖅᑭᑕᒫᑦ ᑮᓇᐅᔭᖅᑖᕆᖃᖅᑕᖅᑕᖏᑦ ᒥᑭᓐᓂᖅᓴᐅᓐᓂᖅᐸᑕᑦ 
ᖃᔅᓯᐅᓛᕐᓂᕋᖅᑕᐅᓚᐅᖅᑐᒥᑦ, ᑕᐃᓐᓇ ᐊᑕᐅᓯᐊᕐᓗᓂ ᐊᑭᓕᖅᑕᐅᓇᔭᖅᑐᖅ ᐊᒥᐊᒃᑯᖏᓐᓂᒃ 
ᐋᕿᒃᑕᐅᓯᒪᔪᒧᑦ ᐊᕐᕌᒍᒧᑦ ᑮᓇᐅᔭᖅᑖᕆᔭᐅᕙᒃᑑᑉ ᓇᓗᓇᐃᔭᖅᑕᐅᓯᒪᓂᒃ. 
 
ᓱᓕ ᐃᓅᔪᒥᒃ ᐊᐃᑉᐸᖃᙱᑉᐸ 
 (7) ᐊᑐᖅᖢᒍ ᐃᓚᒃᑲᓐᓂᖓ (8), ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓚᐅᖅᓯᒪᔪᖅ 
ᓂᕈᐊᕐᓂᑰᒃᐳᑦ ᐊᑐᖅᖢᓂᐅᒃ ᐃᓚᒃᑲᓐᓂᖓ (1) ᑐᖁᒃᐸᑦ ᐃᓅᔪᒥᒃ ᐊᐃᑉᐸᖃᙱᒃᑲᓗᐊᖅᑎᓪᓗᒍ 
ᑭᓯᐊᓂ ᓱᓕ ᕿᑐᕐᖓᖃᖅᑎᓪᓗᒍ ᐊᑭᓕᐊᓂᒃᑕᐅᓚᐊᖅᑎᓐᓇᒍᓗ ᐋᕿᒃᑕᐅᓯᒪᔪᒧᑦ ᐊᕐᕌᒍᒧᑦ 
ᑮᓇᐅᔭᖅᑖᕆᔭᐅᕙᒃᑐᓂᒃ, ᒪᓕᒃᖢᒍ ᐃᓚᒃᑲᓐᓂᖓ 11(4) ᐋᕿᒃᑕᐅᓯᒪᔪᒧᑦ ᐊᕐᕌᒍᒧᑦ 
ᑮᓇᐅᔭᖅᑖᕆᔭᐅᕙᒃᑐᖅ ᐊᕕᒃᑐᖅᑕᐅᓗᓂ ᕿᑐᕐᖓᖏᑦ ᓱᓕ ᐃᓅᔪᑦ ᓇᓕᒧᒌᖃᑦᑕᐅᑎᔪᒥᒃ 
ᑮᓇᐅᔭᖅᑖᖅᑎᑕᐅᓇᔭᖅᑐᑦ. 
 
ᒥᑭᒃᑐᓂᒃ ᐊᑭᓖᑦᑕᐃᓕᓂᖅ 
 (8) ᑕᐃᒪᐃᓐᓂᖅᐸᑦ ᒪᓕᒡᓗᒍ ᐃᓚᒃᑲᓐᓂᖓ (7) ᓱᓕ ᐃᓅᔪᖅ ᕿᑐᕐᖓᕆᔭᖓ ᑕᖅᑭᑕᒫᑦ 
ᑮᓇᐅᔭᖅᑖᕆᖃᖅᑕᖅᑕᖏᑦ ᒥᑭᓐᓂᖅᓴᐅᓐᓂᖅᐸᑕᑦ ᖃᔅᓯᐅᓛᕐᓂᕋᖅᑕᐅᓚᐅᖅᑐᒥᑦ, ᑕᐃᓐᓇ 
ᐊᑕᐅᓯᐊᕐᓗᓂ ᐊᑭᓕᖅᑕᐅᓇᔭᖅᑐᖅ ᐊᒥᐊᒃᑯᖏᓐᓂᒃ ᐋᕿᒃᑕᐅᓯᒪᔪᒧᑦ ᐊᕐᕌᒍᒧᑦ 
ᑮᓇᐅᔭᖅᑖᕆᔭᐅᕙᒃᑑᑉ ᓇᓗᓇᐃᔭᖅᑕᐅᓯᒪᓂᒃ. 
 
ᖃᑦᓯᐅᓂᖓ ᓇᓕᒧᒋᐊᓕᒃ 

(9) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᖓ 16, ᑲᑎᓪᓗᒍ ᐊᖏᓂᖓᑕ ᐋᕿᒃᑕᐅᓯᒪᔪᑉ 
ᑮᓇᐅᔭᖅᑖᕆᔭᐅᕙᒃᑐᑉ ᓇᓗᓇᐃᖅᑕᐅᓚᖓᔪᖅ ᖃᑦᓯᐅᓇᔭᕐᓗᓂ ᓇᓕᒧᒌᖕᒥᖃᕐᓗᓂ ᐊᕐᕌᒍᒧᑦ 
ᑮᓇᐅᔭᖅᑖᕆᔭᐅᕙᒃᑐᒧᑦ ᐊᑐᖅᖢᒋᒃ ᐃᓚᖓᓂ 9 ᐊᒻᒪᓗ 10. 
 
7. ᐃᓚᖓ 17 ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ “ᑮᓇᐅᔭᖅᑖᕆᔭᐅᕙᒃᑐᖅ” ᓇᒥᑐᐃᓐᓇᖅ 
ᑕᑯᔭᐅᒍᓂ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ ‘’ᑮᓇᐅᔭᖅᑖᕆᔭᐅᕙᒃᑐᖅ ᐅᕝᕙᓘᓐᓃᑦ 
ᐋᕿᒃᑕᐅᓯᒪᔪᒧᑦ ᐊᕐᕌᒍᒧᑦ ᑮᓇᐅᔭᖅᑖᕆᔭᐅᕙᒃᑐᖅ”. 
 
8. ᐃᓛᒃᑰᖅᑐᖅ 18 ᐋᕿᒋᐊᖅᑕᐅᕗᖅ ᐃᓚᒋᐊᖅᑕᐅᓪᓗᓂ ᐅᑯᓂᖓ: 
 
ᐊᑐᓕᖅᑎᑕᐅᓂᖓ ᐋᕿᒃᓯᒪᔪᒧᑦ ᐊᕐᕌᒍᒧᑦ ᐊᑭᓕᖅᑕᐅᓚᖓᔪᖅ ᑐᖁᒃᐸᑦ 
 (4.1) ᑕᒪᓐᓇ ᐱᔾᔪᑎᒋᓪᓗᒍ ᐊᕐᕌᒍᒧᑦ ᐋᕿᒃᑕᐅᓯᒪᔪᖅ ᐊᑭᓕᖅᑕᐅᒋᐊᓕᒃ ᐊᑖᓂ 
ᐃᓚᒃᑲᓐᓂᖓᓂ 16(1) ᐃᓚᒃᑲᓐᓂᖓᓂ (1) ᑐᕌᖓᔪᖅ ᑮᓇᐅᔭᖅᑖᕈᑎᑐᐃᓐᓇᐅᔪᓄᑦ 
ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓚᐅᖅᑐᒧᑦ ᐊᑖᓂ ᐃᓚᖓᓂ 9 ᐊᒻᒪᓗ 10. 
 
9. ᑖᒃᑯᐊ ᐃᓚᔭᐅᔪᑦ ᑭᖑᓂᐊᒍᑦ ᐃᓚᖓᑕ 20 



ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᑦ ᐃᓚᒋᐊᕈᑎᖏᑦᑕ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᓴᖅᑭᑕᐅᓂᖏᑦ ᓂᕈᐊᖅᑕᐅᔪᑦ 
20.1 ᐅᖃᖅᑎ, ᐃᓱᓕᓐᓂᖓᑕ ᑮᓇᐅᔭᐃᑦ ᐊᕐᕌᒍᖓᓄᑦ ᖃᓂᑦᓯᒋᐊᕐᓗᓂ, ᓴᕿᑦᓯᓗᓂ 
ᒪᓕᒐᓕᐅᕐᕕᖕᒥ ᐊᔾᔨᖏᓐᓂᒃ ᓂᕈᐊᖅᑕᐅᔪᓂᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᖕᒨᖅᑕᐅᔪᓂᒃ ᐊᑖᓂ 
ᐃᓚᖏᑦ 7 ᐊᒻᒪᓗ 16.1. 
 
10. ᐃᓛᖓ 21 ᐋᕿᒋᐊᖅᑕᐅᕗᖅ: 

(ᐃ) ᑎᑎᕋᖅᓯᒪᔫᑉ ᐊᕕᒃᑐᖅᓯᒪᓂᕆᔭᖏᓐᓂ (ᑎ) ᐲᖅᑕᐅᓪᓗᓂ “ᐊᑖᓂ 
ᐃᓚᒃᑲᓐᓂᖓ 12(2) ᐊᒻᒪᓗ ᐃᓚᖓ 13” ᐊᒻᒪᓗ ᐃᓇᖏᖅᓯᓪᓗᓂ 
“ᐊᑖᓂ ᐃᓚᒃᑲᓐᓂᖓᓂ 12(2), ᐃᓚᖓᓂ 13 ᐊᒻᒪᓗ ᐃᓚᒃᑲᓐᓂᖓᓂ 
16.1(5)”;  

(ᐱ) ᑎᑎᕋᖅᓯᒪᔫᑉ ᐊᕕᒃᑐᖅᓯᒪᓂᕆᔭᖏᓐᓂ (ᒥ) ᐲᖅᑕᐅᓪᓗᓂ 
“ᐃᓚᒃᑲᓐᓂᖓ 16(1)” ᐊᒻᒪᓗ ᐃᓇᖏᖅᓯᓪᓗᓂ “ᐃᓚᒃᑲᓐᓂᖏᑦ 16(1) 
ᐊᒻᒪᓗ 16.1(1)”; 

(ᑎ) ᑎᑎᕋᖅᓯᒪᔫᑉ ᐊᕕᒃᑐᖅᓯᒪᓂᕆᔭᖓᓂ (ᕕ) ᐃᓱᐊᓃᑦᑐᖅ 
ᑎᑎᕋᐅᓯᒃᑯᑦ ᓇᓗᓇᐃᒃᑯᑕᐅᔪᖅ ᓄᖅᑲᒃᓂᒃᒥᑦ ᐲᖅᑕᐅᓪᓗᓂ 
ᐃᓇᖏᖅᑕᐅᔪᖅ ᑎᑎᕋᐅᓯᒃᑯᖅ ᓇᓗᓇᐃᒃᑯᑕᐅᔪᖅ 
ᑲᔪᓯᔪᖃᕐᓂᐊᕐᓂᖓᓂ; ᐊᒻᒪᓗ 

(ᑭ) ᒪᑯᐊ ᐃᓚᒋᐊᖅᑕᐅᓪᓗᑎᒃ: 
 
(ᒥ) ᐱᔾᔪᑎᖃᖅᑐᖅ ᑐᓂᓯᓂᖅ ᐊᒻᒪᓗ ᐊᖅᓵᖅᓯᓂᖅ ᑐᓴᕈᑎᓂᒃ ᐊᑖᓂ 

ᐃᓚᒃᑲᓐᓂᖓᓂ 16.1(ᓂ) ᐋᖅᑭᒃᓱᐃᓂᖅ ᓱᓕ ᐃᓅᔪᑦ 
ᐊᐃᑉᐸᖓᓘᓐᓃᑦ ᕿᑐᕐᖓᖓᓘᓐᓃᑦ  ᑮᓇᐅᔭᖅᑖᕆᖃᑦᑕᕋᔭᖅᑕᖏᑕ 
ᒥᑭᓐᓂᖏᑦ ᐊᑐᖅᖢᒍ ᐃᓚᖓ 16.1(6) ᐅᕝᕙᓘᓐᓃᑦ 16.1(8). 

 


